Ծրագիր
«ՀԱՅՖԵՍՏ» 15-րդ միջազգային թատերական փառատոն

1. Կազմակերպության  անվանումը 
 «Հայ  դերասանների միություն»  ՀԿ

2. Կազմակերպության գտնվելու վայրը

Երևան, Ամիրյան 26 (Երևանի թատրոնի և կինոյի պետական ինստիտուտ)

3. Ծրագիր
3.1. Բովանդակություն

ՀՀ մշակույթի նախարարության աջակցությամբ «ՀԱՅՖԵՍՏ»  միջազգային  թատերական փառատոնն  այս տարի կանցկացվի հոկտեմբերի 1-8-ը: 15-րդ «ՀԱՅՖԵՍՏ»-ը կրում է «Մենք  15 տարեկան երիտասարդ ենք» («We are 15 years young»)  խորագիրը: 
     «ՀԱՅՖԵՍՏ»-ը  այս տարի կհյուրընկալի մոտ  20  երկրից  200 մասնակից և հյուր, որոնց թվում են հեղինակավոր արվեստագետներ, արտմենեջերներ, միջազգային փառատոների նախագահներ  Մեծ Բրիտանիայից, ԱՄՆ-ից, Գերմանիայից, Իսրայելից, Ղազախստանից, Բրազիլիայից, Հունաստանից, Հունգարիայից, Բուլղարիայից, Իտալիայից, Ռուսաստանից, Իրանից, Վրաստանից և այլ երկրներից: 

  Փառատոնի բացումը կկայանա հոկտեմբերի 1-ին  Կ. Ստանիսլավսկու  անվան ռուսական դրամատիկական թատրոնում աշխարհահռչակ  «The Symptoms»  թատերախմբի «Գիշերվա հրաշքը»  պարային  ներկայացմամբ: 

     Երևանյան 10 հարթակներում կցուցադրվի մոտ 40 ներկայացում: Թատերասերները հնարավորություն կունենան դիտելու ժամանակակից պար, դրամատիկ, տիկնիկային, կրկեսային, շարժման, մանկական և բացօթյա ներկայացումներ: 

     Փառատոնի հյուրերը կանցկացնեն վարպետության դասընթացներ, կկազմակերպվեն կլոր սեղաններ հայաստանյան և արտասահմանյան հյուրերի մասնակցությամբ: Ծրագրի մեջ է մտնում նաև Հայաստանի արժեքների հետ հյուրերի ծանոթությունը, որի ժամանակ հյուրերը կայցելեն պատմամշակութային վայրեր՝ Գառնի, Գեղարդ և Էջմիածին:
       Ներկայացնում ենք մասնակից թատրոնների մի մասը  առանց իրանական ծրագրի՝
Տուլա Լիմնաիոս (Գերմանիա, ժամանակակից պար)

Կանդուկո (Մեծ Բրիտանիա, ներառական)

Սիմփթոմս (Հունգարիա, ժամանակակից պար)

Շառոնա Ֆլորենշայմ (Իսրայել, ժամանակակից պար)

Մանտեգա (Բրազիլիա, բացօթյա կրկեսային)

Նոր կայսրական թատրոն (Բուլղարիա, դրամատիկ)

Նոր կայսրական թատրոն (Սանկտ Պետերբուրգ, ողբերգություն)

ՍեդՍոնգ Կոմփլեքս թատրոն (Հելսինկի, մոնո ներկայացում)

Վինիցիուս Պիեդադե թատրոն (Բրազիլիա, դրամատիկ կոմեդիա)

Լիդիա Լիտոս (Հունաստան, ժամանակակից պար)

Ժաս Սախնա թատերախումբ (Ղազախստան, դրամատիկական)

Վոլոդգայի պետական թատրոն (Վոլոդգա, դրամատիկական)

Իլ Դենս (Գոտենբուրդ, ժամանակակից պար)
Դանիայի Պարային թատրոն (Կոպենհագեն, ժամանակակից պար)
    Երևանյան թատրոններից «ՀԱՅՖԵՍՏ»-ի հիմնական ծրագրում հանդես կգան Հովհ. Թումանյանի անվան տիկնիկային, «Փոքր», «Միհր» թատրոնները, ԵԹԿՊԻ-ի ուսանողական ներկայացումները և այլն: 

Թատերական աշխարհում տեղի ունեցող կարևորագույն երևույթներից է համարվում IETM (Միջազգային կատարողական արվեստներ ցանցի համագումարը)  այս տարի «ՀԱՅՖԵՍՏ 2017»-ի շրջանակներում տեղի կունենա այս ցանցի հատուկ հանդիպումը, որտեղ ներկա կգտնվեն միջազգային լավագույն փառատոների ղեկավարները, միջազգային պրոդյուսերներ և թատրոնների ղեկավարներ: Այս հանդիպումը հնարավորություն կտա միջազգային փառատոների տնօրենների ու ռեժիսորների հետ բանակցություններ վարել և դիտել հայկական ներկայացումներ, որն իր հերթին կնպաստի հայ թատրոնին ևս մեկ անգամ ներկայանալ միջազգային թատերական ասպարեզում: 
3.2. Նպատակը
   Ներկայացնել հայ հանդիսատեսին, ինչպես նաև արտասահմանցիներին բազմաժանրային ներկայացումներ, այդ թվում՝ դրամատիկ, բացօթյա, ժամանակակից պար, տիկնիկային, կրկեսային, շարժման, մանկական և այլն: Ցուցադրել կատարողական արվեստների տենդենցները, նորարարական մեթոդները, տարբեր ժանրերի միաձուլումը՝  հրավիրելով այստեղ համաշխարհային լավագույն թատրոնները: 
   Մեր գլխավոր նպատակներից մեկն է նաև  ներկայացնել արտասահմանյան թատրոնի արհեստավարժներին հայկական թատրոնի լավագույն նմուշները, որոնք ներգրավված կլինեն հայկական ծրագրում:

3.3. Անցկացման վայրը


1. Կ. Ստանիսլավսկու անվան ռուսական դրամատիկական թատրոն

2.  Հ. Թումանյանի անվան պետական տիկնիկային թատրոն (Մեծ և փոքր բեմեր)

3.  Երևանի պետական կամերային թատրոն

4.  ԵԹԿՊԻ-ի   ուսումնական թատրոն

5.  Գեղագիտության ազգային կենտրոն («Փոքր»  թատրոն)

6.  Պատանի հանդիսատեսի թատրոն

7.  Շառլ Ազնավուրի անվան հրապարակ

8.  Հյուսիսային պողոտա

(Նախատեսվում են հայաստանյան թատերախմբերի ներկայացումների ցուցադրություններ իրենց ընտրած թատերական հարթակներում, որոնք դեռ ճշտված չեն):
3.4. Անցկացման ժամկետ

Հոկտեմբերի 1-8-ը
3.5. Ակնկալվող  արդյունքները

1.  Երևանցիները և քաղաքի հյուրերը կծանոթանան ժամանակակից թատերական արվեստին. 

2.  Երևան կժամանեն մասնակիցներ և հյուրեր ավելի քան 20 երկրից.
3.  Հանդիսատեսին հնարավորություն կտրվի տեսնել տարբեր ժանրերի լավագույն ներկայացումներ.
4.  Հայտնի կդառնան նոր անուններ.
5.  Ուսանողների և երիտասարդ մասնագետների համար կկազմակերպվեն վարպետության դասեր և սեմինարներ.
6.  Հայ  և  արտասահմանյան մասնակիցների համար կկազմակերպվեն կլոր սեղաններ ժամանակակից թատրոնի վերաբերյալ.
7.  Արտասահմանյան թատերագետներին, արտ մենեջերներին, փառատոների ղեկավարներին կներկայացվի հայկական ծրագիրը.
8.  Փառատոնը կնպաստի զբոսաշրջության խթանմանը՝  կազմակերպելով այցեր Հայաստանի տեսարժան վայրեր.
9.  Լավագույն հայկական ներկայացումները կհրավիրվեն միջազգային փառատոների.
10. Կստեղծվեն  նոր ծանոթություններ, կապեր, նախագծեր, համատեղ ներկայացումներ (Co-Production):
